
 
 

 

 

ADIMEN ARTIFIZIALEKO LUZAPENA 

Luzapen honen helburua da profesionalek adimen artifizialari (AA) lotutako 

kontzeptuen inguruko jakintza nahikoa dutela egiaztatzea. Horrek esan nahi du 

AAk eskaintzen dituen aukerak eta dakartzan arriskuak ulertu behar dituztela, 

baita eragin ditzaken kalteak ere. Orokorrean, alderdi hauek egiaztatzeko balio 

du luzapenak: 

• Ea ezagutzen dituzten AA-sistemak lanerako erabiltzeak dakartzan 

berariazko arriskuak. 

• Ea badakiten AA-sistemekin lotutako arriskuak edo gehiegikeriak 

detektatzen eta konpontzen, baita haien berri ematen ere. 

• Ea ulertzen dituzten AAn oinarritutako sistemekin edo sistema 

automatizatuekin lotutako eskubide eta betebeharrak. 

 

Lan-arloa Ikasketa-helburuak 

INFORMAZIOAREN 

ETA DATUEN 

BILAKETA ETA 

KUDEAKETA 

• Informazio-beharra identifikatzea eta zer aukera dauden jakitea. AAn oinarritutako agente/bilatzaileen (ChatGPT, Gemini, 

DeepSeek, Siri, Alexa, etab.) arteko aldea ezagutzea, baita bakoitzak eskaintzen dituen aukerak ere. 

• Bilaketak egitea eta bilaketak fintzea. Bilaketak nola egin behar diren jakitea, lortu nahi den emaitzara iristeko, eta agenteen 

eta bilatzaileen konfigurazio-aukerak ezagutzea, bilaketak fintzeko eta emaitza hobeak lortzeko. 



 
 

 

• Erabilitako erreferentziak. Agenteek eta/edo bilatzaileek emaitzetan erabiltzen dituzten iturburuak/erreferentziak 

identifikatzea.  

• Informazio alboratua. Entrenamenduan gerta daitezkeen alborapenek AAko agente eta bilatzaileen emaitzak baldintzatu 

ditzaketela ulertzea. 

• Bilaketa-estrategiak sortzea. Kontsultatu beharreko informazioari lotutako eskaera eta gako-hitzak erabiliz bilaketa-estrategia 

bat sortzeko gai izatea. Bilatzaileek eskaintzen dituzten tresnak erabiltzea bilaketak eta emaitzak gorde, findu, iragazi eta 

berreskuratzeko.  

• AAren kontsiderazio etikoak eta mugak. 

• AAren mugak identifikatzea: bilaketa-emaitzek zer egoeratan huts egin dezaketen jakitea (adibidez, gai oso-oso zehatzei 

dagozkienean) eta emaitzetan alborapenak identifikatzeko gai izatea. 

• Desinformazioa edo manipulazioa hautematen jakitea. Zenbait eduki gezurrezkoa edo manipulatua dela jakitea. 

• Iturburuak egiaztatzea. Argitalpenetako informazioa nola aurkitu jakitea, benetakoak diren egiaztatzeko. Informazioa 

benetakoa dela egiaztatzeko hainbat iturburutara jotzea. 

• Deepfakeak eta manipulazioa ebaluatzea. Eduki digitala ebaluatzea, manipulazioa edo desinformazioa identifikatzeko hainbat 

iturburu motatan (irudiak, bideoak edo audioa).  

• Bilaketen emaitzetan alborapenak identifikatzea. AAk sortutako gomendioekiko jarrera kritikoa izatea, arrazoi komertzial edo 

politikoekin lerrokatuta egon daitezkeelako. 

• Datu-multzo konplexuak interpretatzea eta emaitzak alboratuak izatea ekar dezakeen ondorio etikoak identifikatzea. 

• Fitxategiak kudeatzeko tresnak, AA bidez hobetuak. Informazioa kudeatzeko funtsezko tresna eta funtzioak ezagutzea, AAn 

oinarrituak; adibidez, sailkapen adimenduna, bilaketa hobetua eta etiketatze automatikoa. 

• Informazio pertsonala lortzea. Jakitea hainbat aplikaziotan erabiltzen diren sentsoreek (aurpegiaren ezagutza, soinean 

eramateko gailuak, telefono adimendunak, etab.) informazio-kopuru handiak sortzen dituztela, datu pertsonalak barne, eta 

datuok AAko sistemak trebatzeko erabil daitezkeela. 

• AAn oinarritutako biltegiratze eta berreskurapen segurua. Ohartzea zer funtzio betetzen duen AAk biltegiratutako 

datuetarako sarbidea bermatzeko eta anomaliak hautemateko. 



 
 

 

KOMUNIKAZIOA 

ETA LANKIDETZA 

• AAn oinarritutako agenteek/bilatzaileek eskaintzen dituzten aukerak ezagutzea. 

• Komunikazio-agenteak identifikatzea. Erabiltzailea gizaki batekin edo AAko elkarrizketa-agente (txatbot) batekin 

komunikatzen ari den adierazten duten seinaleak ezagutzea. 

• AAk komunikazioa hobetzen eta erabilerrazago egiten duten tresna digitaletarako eskaintzen dituen eginbideak ezagutzea: 

zuzenketa automatikoa, itzulpen automatikoa, txatbotak, idazketa hobetua, azpitituluen sorrera automatikoa, etab. 

• Komunikazio-tresna digitalak. AAn oinarritutako eginbideak eskaintzen dituzten hainbat komunikazio-plataforma digital mota 

ezagutzea eta aukeratzea. 

• Argitasuna, tonua eta abar hobetzeko AAk eskaintzen dituen eginbideak (ahotsaren ezagutza, itzulpen automatikoa, testu-

iragarlea, erabilgarritasun hobetua) ezagutzea. 

• Kanal anitzeko komunikazio-estrategiak. Hartzaileei eta testuinguruari egokitzen zaizkien eta komunikazio asinkronoa eta 

denbora errealekoa integratzen duten aldibereko komunikazio-kanalak ezagutzen jakitea. 

• Kulturari eta/edo hizkuntzari lotutako eginbideen erabilgarritasuna pertsonalizatzea. Erabilgarritasuna hobetzen duten eta 

erabilgarritasun-eginbideak eta itzulpena egokitzen dituzten AA-tresnak ezagutzea. 

• Copyrighta-Jabetza intelektuala. AA-tresnek sortutako edukia partekatzean, copyrightari, jabetza intelektualari eta 

pribatutasunari dagozkien murriztapenak ezagutzea. 

• Eragin etiko eta soziala. AA-sistemek gizakiekin zuzenean interakzioan jarduten dutenean, haren erabakiek izan dezaketen 

eragin etiko eta sozialaz jakitea. 

• AA-plataformen erabilera arduratsua bermatzea, erabaki garden eta etikoak hartzen direla ziurtatzeko. 

• AAn oinarritutako tresna kolaboratiboak. Lankidetzan jarduteko AAn oinarritutako funtzioak dauzkaten oinarrizko tresnak 

ezagutzea. 

• Komunikazioaren egokitzapena. Elkarrizketaren estiloa edo tonua hartzailearen arabera hobeto egokitzen duten AA-tresnak 

ezagutzea: estiloaren azterketa eta zuzenketa, betetze automatikoa, zuzenketa gramatikala eta itzulpena. 

• Tonuaren eta estiloaren erabilera AA-tresnetan. Ohartzea AA-tresnek, eraginkorrak izateko, tonu formalean egindako eskaera 

argiak jaso behar dituztela. Sistema nahas dezaketen esaldi lausoak edo jargoia erabiltzea. 

• Portaera digitala. Komunikazio digitaletako jardunbide egokiak (adibidez, tonua eta formaltasuna) ulertzea. 



 
 

 

• Komunikazio-estiloaren egokitzapena. Estiloa hartzaileei edo plataformari egokitzeko komunikazio-estrategiak. 

• AA-tresnek bildutako informazioaren kudeaketa. AA-tresnetan pribatutasun-parametroak aldatzeko eta datuen erregistroa 

mugatzeko aukerak ezagutzea. 

• Pribatutasuna. AAn oinarritutako plataformen konfigurazioak aldatzea, datuen bilketa eta sorrera kontrolatzeko. 

EDUKI 

DIGITALA 

SORTZEA 

• Eduki digitala sortzeko tresnak. Eduki adierazgarria hainbat formatutan (testua, audioa, bideoa, irudia) sortzeko aukera 

ematen duten AA-tresnak ezagutzea eta gomendatzea. Halako edukia sortzeko, lehendik dagoena aztertu eta egokitu daiteke, 

azken emaitzaren argitasuna, tonua edo itxura hobetzeko. Horretarako, ChatGPT, Dall-E eta antzeko tresnak erabil daitezke. 

• AA bidez norberaren edukia hobetzea. Jakitea noiz erabil daitezkeen AA-tresnak norberaren proiektuak hobetzeko; adibidez, 

AAk sortutako elementu bisualak gehitzeko aurkezpen batean. 

• AAren murriztapenak. AAk sortutako edukiak jabetza intelektuala urratu edo edukia plagiatu dezakeela jakitea. 

• Tresnak hautatzea. Hobetu beharreko eduki-motaren arabera, tresna egokiak aukeratzen jakitea. 

• Eduki digitala hobetzea. AAn oinarritutako tresnak erabiliz edukia editatzen eta hobetzen jakitea, argitasun, kalitate, funts eta 

kohesio handiagoa izan dezan. 

• Copyright-lizentziak. Copyrightaren oinarrizko arauak ezagutzea eta AA-tresnen bidez sortutako eduki digitalari copyrighta 

nola aplikatzen zaion jakitea. Copyrightak AAk sortutako edukiari lotutako zalantzak sortzen dituela jakitea, AA ez baita jotzen 

copyrightari lotutako legeak bete behar dituen autoretzat. 

SEGURTASUNA 

• Gailuak eta edukia babesteko AA. Jakitea AAk mehatxu posibleak eta software-eguneratzeak automatizatu ditzakeela eta, 

horri esker, gizakiak esku hartu gabe ere gailuak eta sistemak babestuta daudela bermatzen dela. 

• Pribatutasunaren kudeaketa: Jakitea AA-aplikazioen pribatutasun-ezarpenak doitu daitezkeela, datu-bilketa mugatzeko. 

• Informazio pertsonalaren kudeaketa. Jakitea AA-aplikazioek erabiltzen duten informazio pertsonala gorde, aztertu eta 

hirugarrenekin partekatua izan daitekeela. PII fidagarriak ez diren plataformekin partekatzea saihestea. 

• Datu pertsonalak ingurune digitaletan babestea. Jakitea nola babesten dituzten AA-tresnek datu pertsonalak kodeketaren eta 

anonimizazioaren bidez eta trackinga prebenituz. 



 
 

 

• Ongizatea eta gizarteratzea. AAn oinarriturik, erabilgarritasunerako- eta inklusiorako aukerak eskaintzen dituzten tresnen 

erabilera sustatzea. 

• Jardunbide jasangarriak. Karbono-aztarna jarraitzen, murrizten eta orekatzen laguntzen duten AA-tresnak erabiltzea, baita 

energia-kontsumoa optimizatzen dutenak ere. 

ARAZOEN 

EBAZPENA 

• AAren gomendio lausoak. Gizakiak sortutako AA-sistemek arazo teknikoak (gomendio lausoak, software-erroreak, etab.) izan 

ditzaketela ulertzea. Izan ere, gizakiak sortzen, trebatzen eta mantentzen ditu AA-sistemak, eta, beraz, haien eraginkortasuna 

erabilitako datuen eta algoritmoen kalitatearen araberakoa da. 

• Diagnostiko automatikoa eta arazoak hautematea. AA-tresnak erabiltzea sistema digitaletan erroreak, akatsak edo 

konfigurazio okerrak identifikatzeko. 

• Ohiko arazoak konpontzeko jarraibideak ematen dituzten txatbotak eta laguntzaile birtualak inplementatzea. 

• Zibersegurtasun adimenduna eta arrisku digitalen kudeaketa autonomoa. Jakitea zer aukera dagoen AA-sistemak 

inplementatzeko zibererasoak automatikoki hautemateko eta haiei erantzuteko. 

• Ingurune digitalen optimizazio aurreratua eta automatizazioa. Jakitea sare neuronalak eta ikaskuntza-ereduak inplementa 

daitezkeela sistema digitalak denbora errealean pertsonalizatzeko. 

 


